
BIBLIOTECA DA E.O.I. DE VILAGARCÍA DE AROUSA 

PROXECTO DE CLUB DE LECTURA 2018-2019 
“Lecer, pracer, ler” 

 
1. Breve historia:  
No curso 2016-2017, propúxose un cambio no formato do club de lectura que se viña organizando nos últimos                  
anos. E arrincaron varios clubs de lectura nas diferentes linguas: clubs de lectura presenciais en inglés e en                  
francés; e no resto de linguas incentiváronse clubs de lectura “virtuais”, empregando para os comentarios/ debates                
espazos virtuais, como, por exemplo, a plataforma “Edmodo” e “www.goodreads.com” e/ou os blogues na propia               
web dinámica do centro.  
Os resultados alcanzados os dous últimos anos foron moi bos: por unha banda, os alumnos quedaron moi                 
satisfeitos dos distintos clubs de lectura; e por outra banda, a valoración acadada pola memoria final do club de                   
lectura tamén foi positiva. Polo tanto, este curso, decidimos seguir polo mesmo camiño, pero tentamos animar e                 
implicar a máis profesores do centro, para que haxa aínda máis variedade e máis linguas representadas nos clubs                  
de lectura. 
En tódolos casos, manteremos o criterio dos anos anteriores, de que os libros non superen unha extensión de 300                   
páxinas, tanto nos clubs presenciais como virtuais.  
Para fomentar o hábito de lectura e os clubs de lectura virtuais dende a biblioteca recomendaranse lecturas en                  
datas craves coma no día do libro, día da muller, día das letras galegas), ademais de propiciar encontros na                   
biblioteca con diferentes temáticas aoredor da lectura que chamaremos “Café-Biblioteca”. 
 
2. Finalidades dos clubs de lectura:  
- Promover o fomento da lectura de obras de autores nas diferentes linguas da Escola, dar a coñecer as súas                    
culturas respectivas e activar a mellora da expresión oral/ escrita do alumnado así como o seu nivel de                  
comprensión lectora con todo o que isto conleva.  
- Comprender sen dificultade textos literarios contemporáneos extensos, dunha variedade lingüística estendida e             
sen unha especial complexidade conceptual, e captar a mensaxe, as ideas e conclusións implícitas, recoñecendo               
o fondo social, político ou histórico da obra. 
- Trasladar oralmente nun novo texto coherente, parafraseándoos ou resumíndoos, información, opinión e             
argumentos contidos en texto escritos ou orais longos e minuciosos de diverso carácter e procedentes de diversas                 
fontes, como ensaios ou conferencias. 
- Promover a discusión e a troca de impresións sobre lecturas comúns entre iguais. 
- Participar activamente en conversas informais animadas, cunha ou con varias persoas interlocutoras,             
presentando as súas ideas con precisión, os seus argumentos. 
- Respectar e mostrar interese por culturas diferentes á súa. 
- Promover as relacións entre o alumnado interxeracional da escola matriculado en diferentes niveis dun mesmo                
idioma.  
- Promover a colaboración entre docentes de diversos departamentos da escola.  
- Fornecer ao ex alumnado da escola un espazo para que poida seguir en contacto coa lingua que estudou.  
- Aproveitar e difundir as ferramentas TICs para promover a lectura e a socialización: plataformas virtuais, redes                 
sociais, blogues, etc.  
- Promover un uso máis dinámico dos recursos da biblioteca.  
 
3. Actividades programadas. Nº de grupos de lectura previstos. Persoa responsable/ coordinadora:  
Ademais das reunións para a discusión das obras seleccionadas que como norma xeral terán lugar unha ou dúas                  
veces ao mes, o club pretende que os seus membros se rexistren na rede www.goodreads.com e/ou a través da                   
plataforma Edmodo (según criterio do responsable de cada un deles) e que partillen as súas impresións, tanto a                  
través de puntuacións como de breves reseñas escritas na lingua que están a aprender, sobre as lecturas que fan.                   
Desta maneira, poden pasar a facer parte dunha comunidade de lectores de dimensións globais, que esixe o                 
coñecemento e uso das linguas estranxeiras para un óptimo aproveitamento das súas potencialidades.  
Por idiomas, faranse as seguintes actividades, que sempre van coincidir e realizarse en tempos non lectivos:  
- Francés: O club de lectura de francés, organizado pola profesora Verónica Vázquez Duarte, para os niveis B2.2                  
e C1 maioritariamente vai consistir en sesións de debate sobre o libro Le premier jour du reste de ma vie da                     

escritora francesa Virginie Grimaldi. Haberá sesións de debate unha vez ao mes a partir de finais deste mes de                   
outubro. E estas reunións do club de lectura de francés sempre se farán a carón dunha sobremesa típica, para                   
facer descubrir ao alumnado a repostaría francesa. Neste club tamén haberá a proxección do filme e un debate                  
posterior xa que o libro Le premier jour du reste de ta vie fou levado o cinema. 
- Inglés: O club de lectura de inglés, organizado pola profesora Carolina Pérez Losada, está pensado para                 
alumnos dos niveis C1 e C2 (avanzado), pero os alumnos de nivel B2 que queiran participar serán benvidos.  
- Italiano: Neste idioma, haberá dous clubs de lectura presenciais, organizados pola profesora Olga Fernandez               
Bertolo: un para o nivel A2 e outro para o nivel B1. 
 
4. Composición e número de participantes aproximado:  
O número de participantes é difícil de calcular xa que o número de alumnos matriculados en cada idioma tamén é                    
moi diferente. Pero esperamos que este curso academos un número aínda maior de alumnado interesado e                
involucrado. 
Nas sesións de francés agardamos a participación de entre 10 e 20 persoas; nas sesións de inglés de 10 a 15                     
alumnos; e nas sesións de italiano contaremos cuns 15 participantes. 
 
5. Forma de organización e funcionamento previstos:  
- Os clubs están abertos ao alumnado de todos os idiomas da Escola, a todos os membros da comunidade                   
educativa. Na primeira reunión, no caso dos presenciais, os interesados e interesadas deixarán un enderezo de                
e-mail para recibir toda a información relativa ás lecturas, reunións e outras actividades.  
- Leranse libros e/ou textos escritos orixinalmente en cada unha das linguas da EOI ou en galego.  
- A Escola poñerá a disposición do alumnado os libros na lingua orixinal en papel ou en formato electrónico e a                     
tradución correspondente ó galego, de habela.  
- Os profesores responsables de cada un dos departamentos encargouse de propoñer as datas e horas mais                 
apropiadas para a sesión de debate sobre o libro escrito orixinalmente na lingua dese departamento.  
- A dinamización das sesións de debate será principalmente responsabilidade dos profesores do departamento á               
que corresponde a versión orixinal do libro escollido en cada caso.  
- Cada departamento tentará realizar actividades de apoio á lectura, xa sexa a través de proxección de filmes,                  
realización de itinerarios de lectura e outros que puidesen xurdir durante o curso.  
- Nas reunións periódicas para a discusión da obra, o coordinador elaborará un pequeno guión cos puntos máis                  
relevantes da obra a comentar, estando tamén aberto ás impresións que os participantes queiran manifestar á                
marxe deses puntos.  
- Se existiren versións cinematográficas das obras de lectura, o club tentará adquirir exemplares en DVD das                 
obras para que pasen a formar parte da biblioteca escolar e, tanto os participantes no club como o resto da                    
comunidade educativa, os poidan levar emprestados e ver na casa. Caso non existan, procuraranse adaptacións               
fílmicas doutras obras deses autores que permitan, por unha parte unha aproximación maior do universo creativo                
deses escritores, e pola outra establecer contrastes entre a linguaxe literaria e cinematográfica, alén de ser unha                 
oportunidade máis de mellorar a competencia lingüística dos participantes.  
- No caso dos clubs virtuais, a dinámica será menos formal, aínda que se poñerán a disposición os recursos                   
necesarios e a información para empregalos e levarse a cabo dende a biblioteca.  
 
6. Horario e calendario para a celebración das reunións presenciais:  
O mes de outubro será o mes de toma de contacto, difusión e presentación dos distintos clubs de lectura. De                    
novembro a maio, desenvolveranse as diferentes actividades, como se establece no apartado de actividades              
programadas.  
- Está previsto que o club de lectura de francés se reúna os mércores a partir do 24 de outubro mensualmente                     
(das 19.30h ás 21.00h-21.30h) até rematar o 15 de maio coa análise e comentario contrastado entre filme e libro:                   
24/10/2018, 21/11/2018, 19/12/2018, 09/01/2019, 27/02/2019, 27/03/2019, 24/04/2019, 08/05/2019 e 15/05/2019. 
- No caso do club de lectura de inglés, reuniranse unha vez ao mes, habendo unha sesión pola mañá (os xoves de                      
11.30h a 12.30h) e outra pola tarde (os mércores de 18.00h a 19.00h) para facilitar aos estudantes a posibilidade                   
de vir e participar nel. 
Na primeira sesión (24/10/2018 e 25/10/2018) falarase sobre os libros favoritos do alumnado, presentarase a               
novela escollida para traballar con ela e secuenciarase para tratar as diferentes partes ao longo das seguintes                 
xuntanzas. 

Na segunda sesión (21/11/2018 e 22/11/2018) comentaranse os aspectos mais relevantes da primeira parte da               
novela escollida. 
Na terceira sesión (12/12/2018 e 13/12/2018) falarase sobre os aspectos máis relevantes da segunda parte da                
novela escollida. 
Na cuarta sesión (16/01/2019 e 17/01/2019) comentaranse os aspectos máis relevantes da terceira parte da               
novela escollida.  
Na quinta sesión (27/02/2019 e 28/02/2019) comentaranse os aspectos máis relevantes da cuarta parte da novela                
escollida e faranse as conclusións finais. E tamén se elixirá unha historia curta para comentar na seguinte sesión.  
Na sexta sesión (27/03/2019 e 28/03/2019) analizarase e comentarase a historia curta escollida na sesión anterior.  
E tamén se elixirá a seguinte historia curta.  
Na sétima sesión (11/04/2019 e 12/04/2019) analizarase e comentarase a historia curta escollida na sesión               
anterior. E tamén se escollerá outra historia curta.  
Na oitava sesión (08/05/2019 e 09/05/2019) analizarase e comentarase a historia curta escollida na sesión               
anterior. E faranse conclusións. 
- Está previsto que o club de lectura de italiano se reúna os xoves a partir do 25 de outubro, no horario de 18.30h a                         
19.30h (25/10/2018, 08/11/2018, 22/11/2018, 13/12/2018, 17/01/2019, 14/02/2019, 28/02/2019, 14/03/2019,         
28/03/2019, 11/04/2019, 09/05/2019).  
Para o nivel A2 están previstos dous ou tres libros para o curso 2018-2019: empezarase cunha lectura da                  
colección “Letture Italiano facile” (primeiro libro de 500 palabras: Amore e Cappuccino de Valeria Blasi) e                
gradualmente irase subindo ao segundo libro (1000 palabras: La commissaria de Saro Marretta) e ao terceiro libro                 
(1500 palabras: Modelle, Pistole e Mozzarelle de Alessandro De Giuli e de Ciro Massimo Naddeo). 
Para o nivel B1 leranse dous libros do autor Antonio Tabucchi: Sostiene Pereira e La Testa perduta di Damasceno                   
Monteiro. 
Estes dous clubs de lectura de italiano organizaranse dependendo do alumnado que asista. A profesora fará dous                 
grupos (un de nivel A2 e outro de nivel B1) e encargarase de moderar os debates literarios. 
 
7. Medios que se utilizarán para a súa difusión:  
A existencia do club “Lecer, pracer, ler” e das súas reunións será divulgada a través de catro vías fundamentais: a                    
publicidade física por medio de carteis e de códigos QR en diversos espazos do centro e na biblioteca, os cales                    
divulgarán as portadas e os títulos dos libros escollidos; a información nunha sección específica na web dinámica                 
da EOI de Vilagarcía; a información nas aulas virtuais dos propios docentes; e, finalmente, a través da información                  
dada sobre a iniciativa polos profesores nas súas aulas, xa que o contacto directo co alumnado será a principal                   
maneira de difusión das nosas actividades.  
Ademais tentaremos facer un vídeo promocional cos alumnos para motivar á colaboración e se fose posible incluír                 
algunha testemuña dos participantes de clubs anteriores. 

